هاوڵاتی به‌ڕێز
به‌ خێرهاتن بۆ ماڵپه‌ڕی تایبه‌ت به‌ هه‌ڵبژاردنه‌كانی پارلمانیی فینله‌ند 
من عه‌زیزشێخانی خه‌ڵكی كوردستانم. خاوه‌نی بڕوانامه‌ی ماسته‌ر (٢٠٠٥) له‌ پێوه‌ندی نێوده‌وڵه‌تیم. له‌ زانكۆی تامپێرێ خوێندكاری دوكتورام و هه‌روه‌ها خاوه‌نی بڕوانامه‌ی مامۆستایه‌تی و وه‌رگێڕانم. وانه‌ بێژ، نووسه‌ر و هه‌ڵسوورێكی كۆمه‌ڵگای فینله‌ندیم و له‌ پێناوی باشتر كردنی ژیانی كۆچبه‌راندا یه‌كێك له‌ هه‌ڵسووڕترین كۆچبه‌ره‌كانم. 
له‌ ساڵی ١٩٩٩وه‌ له‌ فینله‌ند ده‌ژیم و له‌  سه‌ره‌تای ساڵی ٢٠٠٥ وه‌ ناسنامه‌ی فینله‌ندیم وه‌رگرتوه‌. له‌ فینله‌ند له‌ شاره‌كانی یوڤه‌سكه‌له‌، رۆڤانییێمی و ئێسپۆ ژیاوم و ئێستا له‌ شاری تامپێرێ ژیان تێپه‌ڕ ده‌كه‌م. خێزاندارم و خاوه‌نی سێ منداڵین.
له‌ ژماره‌یه‌ك ناوه‌ند و كۆمه‌ڵه‌ی تایبه‌تدا ئه‌ندامم.  له‌ رێگای نووسین و وانه‌گوتنه‌وه‌ له‌ دروستكردنی پردی پێوه‌ندی نێوان كۆچبه‌ران و فینله‌ندییه‌كاندا تێكۆشاوم. له‌ ده‌سته‌ی راوێژكاری پۆلیسی ناوچه‌ی پیركانما ، ده‌سته‌ی رێنوێنیكه‌ر له‌ لێكۆلینه‌وه‌یه‌كی تایبه‌ت به‌ باری سڵامه‌تی و هێزی كاری كۆچبه‌ران ، گروپی یه‌كسانی و مافی وه‌ك یه‌ك، ده‌سته‌ی به‌ڕێوه‌به‌ری حیزبی سه‌وزه‌كان له‌ تامپێرێ، كۆمه‌له‌ی لێكۆڵه‌ره‌وانی پێوه‌ندی نێوده‌وڵه‌تی، ده‌سته‌ی به‌ڕێوه‌به‌ری دایكان و باوكان له‌ قوتابخانه‌، ده‌سته‌ی نووسه‌رانی رۆژنامه‌ی تامپرێی سه‌وز، یه‌كێتی زانستكاران و مامۆستایاندا ئه‌ندامم. 
له‌ ماوی بوونم له‌ فینله‌ند بێجگه‌ له‌  خوێندن و كار، له‌ گه‌ڵ نووسین و وه‌رگێڕان خه‌ریكم و به‌ به‌رده‌وامی له‌ رۆژنامه‌ و گۆڤاره‌ كوردیی و فینله‌ندیه‌كاندا ده‌نووسم. بێجگه‌ له‌وه‌ له‌ ساڵی ٢٠٠٣ دا رۆمانی "پێشمه‌رگه‌ی كورد، مانای مه‌رگ و ژیان"م نووسیوه‌، كه‌ ساڵی ٢٠٠٤ له‌ زانكۆی لاپڵه‌ند بڵاوبۆته‌وه‌. هه‌ر ئه‌و ساڵه‌ كتێبێكی زانكۆی هێلسینكیم له‌ سه‌ر مافی گه‌له‌ ژێرده‌سته‌كان وه‌رگێڕایه‌ سه‌ر زمانی كوردیی. له‌ ماوه‌ی داهاتوودا پێش هه‌ڵبژاردن نووسێنێك به‌ فینله‌ندی له‌ ژێر ناوی له‌ قوڵای دارستانه‌كان و سه‌رمای فینله‌نده‌وه‌ بڵاو ده‌كه‌مه‌وه. 
له‌ هه‌ڵبژارده‌نه‌كانی ئه‌و به‌هاره‌دا، كه‌ ١٧ ی مانگی ٤ به‌ڕێوه‌ ده‌چن، كاندیدیم. له‌ ناوچه‌ی پیركانما هه‌تا ئێستاش وه‌ك ته‌نیا كاندیدی كۆچبه‌رانم و سه‌ركه‌وتن له‌و هه‌ڵبژاردنانه‌دا به‌ستراوه‌ته‌وه‌ به‌ رێژه‌ی هاوكاری و كۆكردنه‌وه‌ی ده‌نگ و وزه‌ی هه‌موو لایه‌كمان. هه‌ر كام له‌ ئێمه‌ له‌و وڵاته‌دا به‌رامبه‌ر به‌ رووداوه‌كان ده‌توانین به‌ جۆرێك شوێندانه‌ر بین، ته‌نانه‌ت به‌ دانی ده‌نگ و به‌شداری بوون له‌ هه‌ڵمه‌ته‌كانی هه‌ڵبژاردن. بۆ پێكهێنانی كه‌شێكی هێمنانه‌ و پڕ له‌ سه‌ركه‌وتن بۆ خۆمان و بۆ نه‌وه‌ی دواڕۆژمان پێویستمان به‌ ده‌نگی خۆمان هه‌یه‌. كۆچبه‌ران هه‌تا ئه‌مڕۆ وه‌ك پێویست له‌ نێوه‌نده‌ بڕیارده‌ر و یاسادانه‌ره‌كانی فینله‌ندا به‌شدار نه‌بوون. بۆ ئه‌وه‌ی دواڕۆژی خۆمان و منداڵه‌كانمان مسۆگه‌ر بكه‌ین، پێویسته‌ له‌ كۆمه‌ڵگادا  چالاكانه‌ به‌شداری بكه‌ین . 

 به‌ڕێز، ده‌توانیت به‌ شێوازی جیاواز له‌و هه‌ڵمه‌تانه‌دا به‌شدار بیت. مه‌رجی ده‌نگدان له‌ هه‌ڵبژاردنه‌كانی پارلمانیی بوونی ناسنامه‌ی فینله‌ندییه‌. بۆ سه‌رخستنی ئه‌و پڕۆسه‌یه‌ ئه‌وانه‌ی كه‌ خاوه‌نی مافی ده‌نگدانیش نین، ده‌توانن به هاوكاری كردن له‌ هه‌ڵمه‌ته‌كانی هه‌ڵبژاردندا ، له‌ سه‌ر ئاكامی هه‌ڵبژاردنه‌كان كاریگه‌ر بن. له‌و هه‌ڵبژاردنانه‌دا من له‌ لیستی پارتی سه‌وزه‌كان كاندیدم وهێڵه‌ گشتیه‌كانی  هه‌ڵبژاردنم بریتین له‌:
به‌رپرسیارین له‌ خۆمان، له‌ یه‌كتر و ته‌نانه‌ت ژینگه‌مان. پێكه‌وه‌ به‌ره‌و داهاتوویه‌كی به‌خته‌وه‌ر بۆ هه‌موو لایه‌ك
· پێكهێنانی هه‌لی كار بۆ بێكاران و به‌ تایبه‌ت ئه‌وانه‌ی خاوه‌نی بڕوانامه‌ی باڵان
· پێكهێنانی هه‌لی كار بۆ كۆچبه‌ران، كه‌ كاریگه‌ری به‌رفراوانی له‌ سه‌ر ره‌وتی جێگیربوون كۆچبه‌ران ده‌بێ
· یه‌كسانی و به‌رابه‌ری له‌ وه‌ده‌ستهێنانی هه‌ل و ده‌رفه‌ته‌كاندا، كه‌ له‌ ئاكامدا هه‌ر تاكێك ده‌توانێ له‌و كه‌ش و ژینگه‌یه‌دا گه‌شه‌ بكا و سه‌ركه‌وتوو بێ
· ده‌وڵه‌ت پێویسته‌ به‌ مرۆڤه‌كان رابگا، به‌ڵام پێش هه‌مووان پیرو په‌ككه‌وته‌، بنه‌ماڵه‌ی خاوه‌ن منداڵ و هه‌روه‌ها ئه‌وانه‌ی هه‌ژار و ده‌ست ته‌نگن. 

بۆ هه‌رجۆره‌ یارمه‌تیه‌ك و هاوكاری كردنێك ده‌توانی له‌ گه‌ڵ ئه‌و ژماره‌ ته‌له‌فون و ئیمه‌یلانه‌ له‌ پێوه‌ندی دابی. 

ژیانێكی خۆش بۆ هه‌موو لایه‌ك
عه‌زیز شێخانی 
